Ávegisfrágreiðing

	Heitið á royndini/

verkætlanini
	 HAVTASKA
	Eyðmerkið:


Frágreiðing um farna skeið

	Hevur gongdin í royndini/verkætlanini verið sum ætlað?       set kross          ja: X        nei: 

	Higartil eru tikin 1200 sýni (t.e. longd, vekt, kruvd vekt, kyn, búningarstig og ilicium/nitrar, til aldursgreining) av havtasku; umframt onnur 600 sýni, har livurvekt og gonaduvekt eisini er tikið, og magakanningar gjørdar. Aldursgreiningin er ikki gjørd enn, tí arbeitt verður við at standardisera háttalagið. Magakanningarnar eru ei heldur endaliga viðgjørdar. 

Havtaskurnar í taltilfarinum eru millum 18 og 142 cm  langar og viga millum 0,11 og 35,8 kg. Kruvd havtaska lætnar í miðal 18 % av samlaðu vektini, og er livurvektin í miðal 3,8 % av samlaðu vektini. Longd við búning er hjá siljafiskinum 55 cm og hjá rognafiskinum 85 cm. Føðin hjá havtasku er einamest fiskur (toskur, hýsa, hvítingsbroðir, svartkjaftur, flatfiskur, kongafiskur), tó at høgguslokkur eisini fyrikemur. Hitamátingar vóru gjørdar á 11 setum, tá roynt var við gørnum, í tíðarskeiðinum juni- september. Tó er taltilfarið ikki nøktandi til at greina um samband er millum sjóvarhita og veiðu.

Í 2002 var staðfest at “svørt” havtaska (Lophius budegassa) eisini er við Føroyar, umframt  vanligu “hvítu” havtaskuna (Lophius piscatorius). Tíðindarit var sent út (sí viðheft) og síðan er FRS kunnað um at 9 ”svartar” havtaskur eru fingnar afturat, í tíðarskeiðinum februar – november; allar veiddar á leiðini við Skeivabanka. 

Norðurlendsk havtasku-verkætlan:

I mai 2002 vóru umboð úr Noreg, Islandi og Shetlandi í Føroyum fyri at umrøða ta Norðurlendsku havtasku-verkætlanina, ið er landana millum, og at fyrireika umsøkn um stuðil til kanningar í uppaftur trý ár. Í umsøknini varð dentur lagdur á at fáa fígging til at merkja havtasku, umframt at fáa eins (standardiseraðan) búningar-lykil og aldurslesing landana millum (sí viðheft). Úrtak av úrslitunum frá kanningunum í 2002 eru í rapportini “ Anglerfish (Lophius spp.) in Nordic and European waters. Status of current knowledge and ongoing research”.

Í samband við Norðurlendsku verkætlanina er taltilfar frá yngulkanningar túrum undir Føroyum (1984-2002) greinað, og somuleiðis eru tikin 177 liver/vødda sýni til ættarbregðis (genetiskar) kanningar og 29 rogna sýni til vevnaðar (histologi) kanningar. Úrslitini eru at finna í áðurnevndu rapport. 


Frágreiðing um komandi skeið 
	Hildið verður áfram við at taka sýni, umleið sama mongd sum í 2002. Harumframt verður miðað ímóti at merkja havtasku í Føroyskum sjóvi, treytað av at fígging fæst til vega. Arbeitt verður víðari við at standardisera búningar- og aldurslyklar innan Norðurlendska samstarvið, og vónandi verður komið á mál innan ikki alt ov langa tíð. Somuleiðis verður miðað ímóti at fáa úrslitini frá magakanningunum endaliga viðgjørd.


